Հավելված 3
Սևան համայնքի ավագանու`
2019 թվականի հոկտեմբերի 1-ի
N 39-Ա որոշման
Հաղորդագրություն

Սևան համայնքի 2019թ. բյուջեի 9 ամսվա արդյունքների

Եկամուտների կատարում
- 2019թ. հունվար-սեպտեմբեր ամիսներին համայնքի բյուջեի եկամուտների պլանը կատարվել է 91.9%-ով. 491.4մլն. դրամ ճշտված պլանային եկամուտների դիմաց հավաքագրած և պետական բյուջեից հատկացված դոտացիան կազմել է 449.8լն. դրամ: Նախորդ` 2018թ. նույն ժամանակաշրջանի համեմատությամբ համայնքի բյուջեն գերակատարվել է 4.0%-ով, կամ ավել եկամուտները կազմել են 17.4մլն. դրամ:

2019թ. 9 ամսվա բյուջեի վարչական մասը կատարվել է 102.1%-ով / պլան` 416.4մլն. դրամ, փաստացի` 425.0մլն. դրամ /: 2018թ. նույն ժամանակաշրջանի համեմատ բյուջեի վարչական մասում ավել եկամուտները կազմել են 42.8մլն. դրամ, կամ վարչական բյուջեի եկամուտները 2018թ. համեմատությամբ ավելացել են 11.2%-ով: Վարչական բյուջեում սեփական եկամուտները կատարվել են 106.5%-ով /պլան` 133.6մլն. դրամ, փաստացի` 142.2մլն. դրամ/: Նախորդ` 2018թ. նույն ժամանակաշրջանի համեմատությամբ սեփական եկամուտները ավելացել են 13.4%-ով, կամ սեփական եկամուտների հավաքագրումը գերակատարվել է 16.9մլն. դրամով:

2019թ. 9 ամսվա ֆոնդային բյուջեն կատարվել է 54.4%-ով /պլան` 119.5մլն. դրամ, փաստացի` 65.0մլն. դրամ/: 2018թ. նույն ժամանակաշրջանի համեմատությամբ ֆոնդային բյուջեի եկամուտները պակասել են 20.6մլն. դրամ կամ 24.1%, որից 37.1մլն. դրամը Չարենց փողոցի հիմնանորոգման գծով պետական բյուջեից ստացված սուբվենցիան է:

Վարչական բյուջեի թերակատարումը կապված է փոխադրամիջոցների գույքահարկի, հողի հարկի, պլանների թերակատարման, իսկ ֆոնդային բյուջեի թերակատարումը կապված է հողերի գծով օտարումների բացակայության հետ:

Համայնքի 2019թ-ի 9 ամսվա բյուջեի եկամուտների կատարման ավելի մանրամասն տվյալները և համեմատականը 2018թ-ի նույն ժամանակաշրջանի նկատմամբ բերաված է թիվ 1 հավելվածում:

Ծախսերի կատարում
Ելնելով եկամուտների կատարման մակարդակից`  կատարվել են համայնքի 2019թ. 9 ամսվա ծախսերը: Համայնքի բյուջեի ծախսերը կատարվել են 84.4%-ով: 502.7մլն. դրամ պլանային ծախսերի դիմաց փաստացի կատարվել է 424.5մլն. դրամի ծախս, կամ թերակատարումը կազմել է 78.2մլն. դրամ / 15.6% /, որը պայմանավորված է ՀՈԱԿ-ների հունվար-փետրվար ամիսների չաշխատելով, պարապուրդով և այլ հանգամանքներով:

Ըստ առանձին ոլորտների համայնքի 2019թ. 9 ամսվա բյուջեի ծախսերն այսպիսին են. կրթության, մշակույթի ծախսերը ֆինանսավորվել են ձևավորված պահանջի չափով: 

Վարչական բյուջեի ծախսերը ապահովվել են 93.6%-ով /427.8մլն. դրամ` պլան, 400.5մլն. դրամ` փաստացի ծախս/, թերակատարումը կազմել է 27.3մլն. դրամ, այդ թվում` 2.8մլն. դրամ` կրթության և մշակույթի ծախսեր, 4.8մլն. դրամ` համայնքի բյուջեի պահուստային ֆոնդ, 11.6մլն. դրամ ընդհանուր բնույթի ծախսեր և այլն:
2018թ. 9 ամսվա համեմատությամբ 2019թ. նույն ժամանակաշրջանի վարչական բյուջեի ծախսերը գերակատարվել են 35.0մլն. դրամ կամ 9.6%-ով:

2019թ. 9 ամիսների արդյունքում ֆոնդային մասի ծախսերը կատարվել են 53.5%-ով    /120.0մլն. դրամ` պլան, 64.2մլն. դրամ` փաստացի ծախս/: Նախորդ` 2018թ. 9 ամսվա համեմատությամբ ֆոնդային բյուջեի գծով պակաս ծախսերը կազմել են 25.3մլն. դրամ, կամ 28.7%:

Համայնքի վարչական բյուջեի պահուստային ֆոնդից 40.2մլն. դրամ ուղղվել է ֆոնդային բյուջե` կապիտալ ծախսերի ֆինանսավորման նպատակով:

Համայնքի 2019թ. 9 ամսվա բյուջեից վճարվել է 62.1մլն. դրամ ասֆալտապատման, փոսային նորոգման համար:

Համայնքի 2019թ. բյուջեի 9 ամսվա ծախսերի կատարման ավելի մանրամասն տեղեկատվությունը և համեմատականը 2018թ-ի նույն ժամանակաշրջանի նկատմամբ բերված է թիվ 2 հավելվածում:

Պարտքեր
Այս տարվա հունվարի 1-ի դրությամբ բյուջեի պարտքերը կազմում էին 54.5մլն. դրամ, 2019թ.  հոկտեմբերի 1-ի դրությամբ` 20.0մլն. դրամ:

9 ամսվա ընթացքում մարվել 34.5 մլն. դրամի պարտք, այդ թվում`28.5մլն. դրամ` փոսային հիմնանորոգման պարտք «Սուարդի Արմենիա» ԲԸ ՀՄ-ին, 28.7մլն. դրամի չափով վճարվել է  2019թ-ի համար փոսային նորոգման ծախսեր: 

